
Administración Local

Arteixo
Secretaría Xeral

Corporación 2023-2027. Creación e composición das comisións informativas e da xunta de voceiros

ANUNCIO.- Publicación do acordo adoptado polo Pleno da Corporación, en sesión extraordinaria celebrada o 22 de Xuño 
do 2023, relativo á 3. CREACIÓN E COMPOSICIÓN DAS COMISIÓNS INFORMATIVAS E DA XUNTA DE VOCEIROS.-”

“3. CREACIÓN E COMPOSICIÓN DAS COMISIÓNS INFORMATIVAS E DA XUNTA DE VOCEIROS.-

“Proposta de Acordo

Asuntos da Alcaldía-Presidencia
Exp. 2023/G006/000264

PROPOSTA DE ACORDO DE CREACIÓN E COMPOSICIÓN DAS COMISIÓNS INFORMATIVAS E DA XUNTA DE VOCEIROS. 
Corporación 2023-2027.-

Constituída a Corporación Municipal en data 17 de xuño de 2023, consonte co resultado das eleccións municipais 
celebradas o día 28 de maio de 2023, habendo resultado elixido alcalde-presidente da Corporación na antedita sesión 
constitutiva.

De conformidade co disposto no artigo 20.1.c) da Lei 7/1985, do 2 de abril, reguladora das Bases do Réxime Local, 
nos municipios de máis de 5.000 habitantes existirán, se a súa lexislación autonómica non prevé neste ámbito outra forma 
organizativa, órganos que teñan por obxecto ou estudo, informe e consulta dos asuntos a someter á decisión do Pleno, 
así como o seguimento da xestión do Alcalde, a xunta de goberno local e os concelleiros que ostenten delegacións, sen 
prexuízo das competencias de control que corresponden ao Pleno.

A teor do regulado nos artigos 66 e 68 da Lei de Administración Local de Galicia do 22 de xullo de 1.997, constituiranse 
comisións de estudo, Informe e Consulta en tódolos municipios de máis de cinco mil habitantes, correspondendo ó Pleno 
a determinación do número e denominación das devanditas Comisións, as cales estarán integradas polos membros que 
designen os distintos grupos políticos que forman parte da Corporación. O número dos seus membros será proporcional á súa 
representación no Concello. O citado artigo 66.2 prevé o voto ponderado se o número de membros de cada grupo é o mesmo.

En virtude do establecido non artigo 212.1 da antedita lei autonómica, a periodicidade das sesións ordinarias das 
comisións de estudo, informe e consulta será determinado polo Pleno, sendo preceptiva, en todo caso, a reunión das 
devanditas Comisións con anterioridade ó pronunciamento do Pleno en asuntos da súa materia, nos días e horas que 
estableza a alcaldía, segundo se sinala non artigo 134.1) do Real Decreto 2568/1986, de 28 de novembro, polo que se 
aproba o Regulamento de organización, funcionamento e réxime xurídico das entidades locais.

De conformidade co disposto nos artigos 123 e 127 do Real Decreto 2568/1986, do 28 de novembro, polo que a apro-
ba o Regulamento de organización, funcionamento e réxime xurídico das entidades locais, a Comisión Especial de Contas, 
á que corresponde o exame, estudo e informe de todas as contas, orzamentarias e extraorzamentarias que debe aprobar 
o Pleno da Corporación, é de existencia preceptiva, segundo dispón o artigo 116 da Lei 7/1985, de 2 de abril, e a súa 
constitución, composición e integración e funcionamento axústase ao establecido para as demais comisións informativas.

Tendo en conta a súa vez o establecido no artigo 41 e seguintes do Regulamento Orgánico Municipal.

Visto canto antecede, e en virtude das competencias legalmente atribuídas, formulo a seguinte PROPOSTA DE ACORDO:

PRIMEIRO.- Creación das comisións informativas, con carácter de Permanentes e coa denominación que se indica, para 
a preparación e estudio dos asuntos que correspondan ó Pleno da Corporación ou que outros órganos municipais poidan 
remitirlles para o seu estudio e debate, e que son as seguintes:

	 1.- Comisión Informativa de Asuntos do Pleno 
	 2.-. Comisión Informativa Especial de Contas que actuará como Comisión Informativa de Asuntos Económicos.
	 3.- Comisión Informativa Especial de seguimento da formulación e tramitación do Plan Xeral de Ordenación Municipal.
	 4.- Xunta de Voceiros, integrada polos voceiros de todos os grupos políticos municipais e presidida polo Alcalde-

Presidente, que funcionará para o debate, informe de asuntos de relevancia municipal e de asuntos que polo seu contido 
poidan estar incardinados en varias áreas municipais. 

SEGUNDO.- Ditas comisións estarán constituídas por membros de tódolos grupos político integrantes da corporación, 
proporcionalmente a súa representatividade no concello, conforme o preceptuado na lexislación vixente, e por tanto coa 
composición que se indica a continuación.

1.- A Comisión Informativa de Asuntos do Pleno; a Comisión Informativa Especial de Contas que actuará como Comisión 
Informativa de Asuntos Económicos e a Comisión Informativa Especial de seguimento da formulación e tramitación do Plan 
Xeral de Ordenación Municipal, terán a seguinte composición:

- Sete representantes do Partido Popular de Arteixo.
- Dous representantes do Partido Socialista de Arteixo 
- Un representante do Bloque Nacionalista Galego.
- Un representante de Alternativa dos Veciños

2.- Composición da Xunta de Voceiros: formará parte da mesma todos os concelleiros que sexan designados voceiros 
por cada un dos seus grupos políticos.

TERCEIRO.- A presidencia de ditas comisións a ostenta o Sr. Alcalde- Presidente, podendo delegala a proposta da propia 
comisión tras a correspondente elección efectuada no seu seo.

CUARTO.- As sesións destas comisións celebraranse coa antelación necesaria para informar os asuntos que vaian ser 
tratados polo Pleno Municipal, coa seguinte periodicidade:	

-	 As sesións ordinarias da Comisión Informativa de Asuntos do Pleno celebrarase os luns anteriores á data fixada 
para a sesión ordinaria do pleno á hora que se determine pola Alcaldía

-	 As sesións ordinarias da Comisión Informativa de Asuntos Económicos celebrarase os luns anteriores á data 
fixada para a sesión ordinaria do Pleno á hora que se determine pola Alcaldía.

-	 A Comisión Informativa Especial de seguimento da formulación e tramitación do Plan Xeral de Ordenación 
Municipal celebrará sesións con ocasión dos diferentes fitos na formulación e tramitación do Plan Xeral de 
Ordenación Municipal e, en todo caso, con carácter previo á adopción dos acordos plenarios correspondentes.

-	 As sesións ordinarias da Xunta de Voceiros celebraranse os mércores da semana anterior ó Pleno á hora que 
se determine pola Alcaldía

QUINTO.- Publicar o correspondente anuncio no Taboleiro de Anuncio, na sede electrónica municipal e portal de trans-
parencia, así como no Boletín Oficial da Provincia de A Coruña.

En Arteixo, documento asinado dixitalmente na data da e-sinatura polo Sr. Alcalde-Presidente, D. José Carlos Calvelo 
Martínez.”

Deseguido, pola Alcaldía-Presidencia dase un turno de intervencións:

<<...>>

Non formulándose máis intervencións, a Alcaldía-Presidencia somete o asunto a votación.

Votación:

Votos a favor: 
	 14 Grupo PARTIDO POPULAR
	 4 Grupo PARTIDO SOCIALISTA
	 2 Grupo BLOQUE NACIONALISTA GALEGO
	 1 Grupo ALTERNATIVA DOS VECIÑOS

Á vista do resultado da votación, o Alcalde-Presidente proclama adoptados, por UNANIMIDADE, os acordos transcritos 
na proposta que se deixa reflectida.”

Asina dixitalmente na data do documento electrónico. José Carlos Calvelo Martínez (ALCALDE-PRESIDENTE)

En Arteixo, a 23 de Xuño de 2023

2023/5058

